
DIPOTSO LE DIKARABO TSA TSONA KA GA
SEFALANATSHEDIMOSETSO SA IKWADISETSO YA GO TLHABA MOENTO SA
ILEKETERONIKI (EVDS)

1. Nka tsaya dikgato dife fa e le gore ke na le sebaka ke ikwadisitse mo go
EVDS mme ke ise ke romelwe molaetsa wa gore ke tle go entiwa ka letsatsi
lefe?

Fa e le gore o kile wa ikwadisa, o seke wa fela pelo, le wena o tla bidiwa. Re
na le dintlha tsa gago mo sefalaneng sa rona mme e tla re fa lenaneo la ba ba
ikwadisitseng go enta le sena go rulaganngwa sentle, ra ikgolaganya le wena
ka SMS. Re kopa gore o nne le pelotelele; ga go motho yo re tla mo tlolang fa
go tla mo letsholong leno la naga la go tlhabela moento.

2. Ke tshwanetse go leta sebaka se se kanakang pele ke romelwa molaetsa
wa gore ke tle go entiwa ka letsatsi lefe?

Ga go na nako e e beilweng gore o tla romelwa SMS neng, seno se laolwa ke
palo ya mafelo a a leng teng a go entelwang kwa go ona mo motseng. Fa go
ntse go tsweletswe beke le beke go bula mafelo a mangwe a go tla entelwang
kwa go ona, palo ya batho ba ba romelwang melaetsa ya gore ba tle go entiwa
ka letsatsi lefe le yona e tla tihatloga mme le wena mo nakong e e sa fediseng
pelo re tla feletsa re go rometse molaetsa oo.

3. Ke dira eng fa e le gore ke ikwadisitse mo go EVDS mme ke sa romelwa
le fa e le molaetsanyana wa tsiboso?

Gang fa o sena go konosetsa thulaganyo ya ikwadiso mo go EVDS o tla
romelwa SMS e e totobatsang gore o ikwadisitse mme o letetse fela go
rebolelwa letlha la go tla go tlhaba moento. Fa e le gore ga o a romelwa SMS
eno, boela mo webesaeteng ya vaccine.enrol.health.gov.za mme o tsenye
nomoro ya gago ya lekwaloitshupo o netefatse gore dintlha tsotlhe tsa gago di
siame mme morago o netefatse gore o romela kopo ya gago.

4. Ke dira jang fa e le gore ke ikwadisitse pele ga batho ba bangwe mme le

jaanong ke santse ke beile seatla mo phatlheng mme bona ba setse ba
amogetse melaetsa eno?

Thulaganyo ya EVDS e a tshwana gotlhe go sa kgathalesege gore ke mo
lekaleng la puso kgotsa la poraefete. Seno se laolwa ke palo ya mafelo a a leng
teng a go entelwang kwa go ona mo motseng. Go naya motlhala, fa e le gore
lefelo le o nnang mo go lona le na le mafelo a le mantsinyana a go tlhabela
moento, o tla romelwa SMS ka bonako go gaisa motho yo a nnang mo lefelong
leo mo go lona go nang le mafelo a le mmalwa a go tlhabelwang mo go ona
moento.Seno se laolwa gape le ke nako e o e tlhophileng fa o ikwadisa gore o
ka kgona go tla go enta mo mosong kgotsa mo maitseboeng kgotsa mo
bokhutlhong jwa beke. Badiri ba rona ba Lephata la TIhokomelo ya Boitekanelo
ba tsweletse go tlhabela moento mme ke bona ba re ba rebolelang ka bonako
melaetsa ya gore ba tle go entiwa ka letsatsi lefe e le maitthomo a go netefatsa
gore ba kgona go tshegetsa letsholo la rona la go Iwantshana le COVID-19.

. Ke ikwadiseditse go enta mo sekemeng sa medical aid; a go na le
tlhokagalo ya gore ke ikwadise gape le mo go EVDS?

Dikema dingwe tsa medical aid di tla go kopa gore o ikwadise mo sefalaneng
sa bona gore ba tle ba kgone go go romela tshedimosetso mabapi le merero
ya go enta. Le fa go le jalo, o santse o tlhoka gore o ikwadise mo sefalaneng
sa EVDS. Eno ke tsela e le nosi fela ya gore o romelwe molaetsa wa gore o tle
go entiwa ka letsatsi lefe, go sa kgathalesege gore o tla enta kwa maokelong a
puso kgotsa a poraefete kgotsa o na le medical aid.

. Ke na le medical aid; a ke santse ke tlhoka go latela thulaganyo e e
latelwang ke makala a puso?

Medical aid wa gago o tshwanetse go latela melawana e e beilweng ya letsholo
la go tlhaba moento jaaka e beilwe ke Lefapha la Boitekanelo. Di-medical aid
di letleletswe go ka enta batho ba ba nang le dingwaga tse di rileng jaaka
Lefapha la Boitekanelo le setse le tsibositse. Sefalana sa EVDS se tla go
botsolotsa gore a o na le medical aid. Fa e le gore o na le ona, o tla tshwanela
gore o tsenye leina la sekema sa medical aid o o o dirisang mmogo le nomoro
ya medical aid wa gago. Sefalana seno se tla rulaganyetsa bao ba nang le di-
medical aid gore ba ye go entela kwa maokelong a poraefete (fa e le gore a
teng gaufi le mo batho ba no ba nnang gone kgotsa gaufi le mo ba direlang
gone) mme fa go retela ba tla rulaganyetswa go entela kwa maokelong a puso.

. Ke dira jang fa e le gore ke fudugile mo ke neng ke nna gone mme dintlha
tse ke di kwadisitseng tsa bodulo mo sefalaneng sa EVDS e santse e le
tsa kwa ke neng ke nna gone?

Tsena mo sefalaneng sa EVDS mme o tsenye tshedimosetso ya gago mo
dinakong. Seno se ka se dire gore dintlha tsa gago di tihakatlhakane ka ntlha
ya fa o tla bo o dirisa nomoro ya gago ya lekwaloitshupo. Sefalana seno se tla
golaganya diphetogo tsolhe mo dintlheng tsa gago le nomoro ya gago ya
lekwaloitshupo. EVDS e rulaganngwe gore e kgone go kgone le go amogela

diphetogo mo dintlheng tsa motho yo mongwe le yo mongwe.

A nka kgona go ya go enta kwa lefelong la go enta leo ke sa
rulaganyetswang gore ke tle go enta kwa go lona?

Re rotloetsa botlhe ba ba reboletsweng melaetsa ya gore ba tle go enta leng
go ya kwa mafelong ao ba rulaganyeditsweng go entela kwa go ona. Ka go dira
jalo o na le bonnete jwa gore teng o tlile go entiwa ka ntlha ya gore koo le
moento wa gago o go letile.

Le fa re kopane le matsapa a gore batho ba italetse mo bekeng ya ntlha ya fa
re ne re simolola go enta baagi, lefapha le lopile gore mokgwa ono o
KGAOTSWE. Meento ya rona e lekanyeditswe palo ya bao ba tshwanetseng
go tla go enta. Re lekanyetsa palo ya batho ba ba tshwanetseng go tla go enta
le meento e re e ntshang mo letsatsing gore e se tlhaele.

Go ya go enta ko lefelong le o rulaganyeditsweng go tla go enta kwa go lona
gape go dira gore re tile tlhhakatlhakano. Seno se dira gore matShwititShwiti a
batho a se "kgobokane ka bontsi" mo lefelong le le leng, e leng se se ka tlholang
ditshwaetsano tsa batho ka bontsi mo lefelong leo.

Sefalana sa EVDS se tsaya jang tshwetso ya gore se go romela ko lefelong
le fe le o tla entelwang kwa go lona?

Ka aterese e o e kwadisitseng ya kwa o nnang kgotsa ya kwa tirong ya gago,
sefala seno se tla go romela molaetsa wa gore o tla entela kwa lefelong lefe
mme lefelo leno le tla bo le se kgakala le e nngwe ya diaterese tseno. Kwa
metseseteropong mafelo ano a ka se nne bokgakala jwa dikhilomitara di le 10
le kwa o nnang kgotsa kwa o dirang fa kwa metseselegae teng mafelo ano a
ka se nne bokgakala jwa dikhilomitara di le 30 le kwa o nnang kgotsa kwa o
dirang. Nako e o itthophelang go enta ka yona e ka tswa e le mo mosong kgotsa
maitseboa mo gare ga beke kgotsa mo bokhutlhong jwa beke le yona e tla nna
le seabe.

10.Go tla diragala eng fa nka italetsa mo lefelong le go entelwang kwa go

11.

lona?

Re ikuela mo baaging gore BA SEKE ba italetsa. Fa motho a italeditse seno ga
se reye gore o tla sianelwa gore a entiwe. Mafelo a go entelwang kwa go ona
a tla thusa mogodi yo a nang le dingwaga di le 60 le go feta go ikwadisa mo
sefalaneng sa EVDS. Go ikwadisa mo webesaeteng o le kwa gae mme o lete
go rebolelwa letlha le lefelo le o tla entelang kwa go lona ke kgato e e siameng
fa e le gore o batla go entiwa.

Go tla diragala eng fa nka retelelwa ke go ya go enta ka letsatsi le ke le
reboletsweng?

Fa o ka retelelwae ke go iponagatsa ka letsatsi leo, sefalana seno se tla go

romela SMS e nngwe e e nang le letlha le lentShwa la gore o tle go enta ka
lona. O tla neelwa ditShono di le tharo - molaetsa wa ntlha o o ka ga letlha le
lefelo le o tshwanetseng go tla go enta ka lona mmogo le melaetsa e mengwe
gape e MEBEDI ya mothale oo. Fa le teng o ka retelelwa ke go iponagatsa
makgetlho ano otlhe, o tla tshwanelwa ke go letsetsa Mogala wa Tirelo ya ka
Bonako wa COVID-19 mo go 0800 029 999 mme o ba kope go go kwadisa
seSwa. Rekoto ya gago e tla nna e ntse e le mo teng ga sefalana seno, go
tlhokagala fela gore o ikgolaganye le ba taolo ya sefalana seno gore ba itse
gore ba ka santse ba e dirisa gonne ntle le go dira jalo ba ka e dirisa mme ba
fitthela e le gore mong wa yona o tsere matsatsi kwa tirong, o fudugile, o bobola
mo a palelwang ke go tsoga mo phateng kgotsa o thutse botala ka tlhogo.

12.Nka ikwadisa jang fa e le gore ga ke na lekwaloitshupo?

Lefapha la Boitekanelo le santse le samagane le go dira sefalana seo se tla
kgontshang batho ba ba senang makwaloitshupo go ikwadisetsa go enta.
Dintlha ka botlalo mabapi le sefalana seno di tla tle di itsisiwe mo tsamaong ya
nako. Maitthomomagolo a kgato eno ke go thusa batswantle botlhe mmogo le
baagi ba ba senang makwalo a boitshupo gore le bona ba tle ba entiwe.

13.Ke ikwadisa jang fa e le gore ga ke na didirisiwa tsa inthanete?

Bao ba senang didirisiwa tsa inthanete kgotsa mogala wa thekenoloji ya
segompieno ba ka ikwadisa ka go romela nomoro ya bona ya lekwaloitshupo
ka SMS ka go tobetsa *134*832*0 tsenye nomoro ya lekwaloitshupo morago o
tobetse#, fa e le gore ga ba na nomoro ya lekwaloitshupo ba tlhoka fela go
tobetsa *134*832#. Jaanong baagi ba ka kgona go ikwadisa le ka Whatsapp ka
go romela molaetsa “REGISTER” mo go 0600 123 456. Ditirelo tseno ke
mahala ka jalo ga o tlhoke data kgotsa airfime go ikwadisa ka SMS kgotsa ka
WhatsApp.

Fa e le gore ga o na didirisiwa tseno tsotlhe, o ka ya kwa mafelong a kabelo ya
ditiro tsa 'itekanelo mme wa kopa badiredi ba mafelo ao go go tswa thuso. Go
na gape le baeteledipele ba le bantsi mo metseng ba ba ithaopileng go thusana
le batho ba ba ratang go ka ikwadisa (bano ke baeteledipele mo mererong ya
sedumedi, ya dipolotiki, ya setso le ya kgwebo.). O ka kopa gape le baagisani
kgotsa baswa ba ba itseng ka thekenoloji eno go go thusa go ikwadisa.

14. A batho ba ba nang le dingwaga tse di ka fa tlase ga di le 60 ba letleletswe
go ka ikwadisa mo go EVDS?

Sefalana sa EVDS se tla keleka dingwaga tsa gago fa o sena go tsenya nomoro
ya gago ya lekwaloitshupo mme se tla go itsise gore motho wa dingwaga tse o
leng mo go tsona ga a ise a letlelelwe go ka ente ga jaanong. Letsholo la go
enta le dirisa dingwaga, e seng malwetse a a iphitlhilen, go tsaya tshwetso ya
gore motho o tshwanetse go tla go enta leng. Tona ya Boitekanelo o tla itsise
gore batho ba dingwaga di fe ba ka simolola go ikwadisetsa go tlhaba moento

leng.

Dipatiliso di ribolotse gore batho ba dingwaga tse di rileng ba na le kgonagalo
e e kwa godimo ya gore ba ka iphitlhela ba amogetswe kwa bookelong kgotsa
a tlhokafetse ka ntlha ya COVID-19 go gaisa bao ba nang le malwetse a a
iphitlhileng. Se sengwe gape ke gore batho ba bagolo ba le bantsi ke bona ba
ba nang le malwetse a a iphitlhileng a le mantsi.

15.Ke tlhoka go dira eng gore ke ikwadise mo go EVDS?

Gore o ikwadise mo sefalaneng sa EVDS o tlhoka nomoro ya gago ya
lekwaloitshupo kgotsa ya lekwalo la mosepele kgotsa ya karata ya gago ya
medical aid (fa e le gore o na le ona). Kgato ya ntlha e o tshwanetseng go e
dira ke go tlatsa foromo ya eleketeroniki e e nang le dintlha tse di latelang tsa
gago: Leina le sefane, letlha le o belegweng ka lona, bong jwa gago, aterese
ya gago ya imeile, nomoro ya gago ya mogala wa mo seatleng mmogo le
aterese ya mo o nnang gone kgotsa ya mo o dirang gone.

O tla romela SMS e e totobatsang gore o ikwadisitse mme ga jaanong o letetse
go rebolelwa letlha la gore o tle go enta leng. Fa nako ya gago ya go tla go enta
e atumela, sefalana seno se tla go romela SMS e nngwe gape e mo go yona
go nang le letsatsi le o tshwanetseng go tla go enta ka lona mmogo le lefelo le
o tla entelang kwa go lona. Fa e le gore ga o nha mogala wa mo seatleng kgotsa
aterese ya imeile, o ka leba kwa bookelong jo bo gaufi mme o fete o kope
badiredi ba bookelo joo go go tswa thuso.

16.Tshedimosetso ya me e ke e dirisitseng go ikwadisa mo sefalaneng sa
EVDS go tla diragala eng ka yona?

Tshedimosetso ya me e ke e dirisitseng go ikwadisa mo sefalaneng e tla
dirisediwa go thusa mo go logeng maano go nne tshedimosetso e e
bokelediwang mo sefalaneng seno e thusa puso go abelana ka meento e e
lekaneng mo mafelong a go entelwang kwa go ona. Ka tshedimosetso e e leng
mo sefalaneng seno puso e tla kgona go romela meento e e lekaneng ya
letsatsi le le beilweng kwa mafelong a go entelang kwa go ona. Tshedimosetso
eno gape e thusa gore go nne bonolo go ikgolaganya le wena fa go
tlhokagalang teng. Tshedimosetso yotlhe ya EVDS mo e bolokelwang teng e
babalesegile mme e bile gape sefalana seno se tlhomilwe ka go latela melao
yotlhe e e beilweng e e amanang le difalanatshedimosetso.

